
Shri Parvatavardhini Sahasranama Stotram

శ్రీపర్వతవర్ధినీసహస్రనామస్తోత్రమ్   

ఓం శ్రీగణేశాయ  నమః ।
హరిః ఓం ।
ౠషయః -
సూత శ్రుతాని  బహుశః పుణ్యతీర్థాని  తే ముఖాత్ ।
శివశక్తి - రమావిష్ణు -తుష్టాని  పృథివీ-తలే ॥ ౧॥
తత్ర సేతు-ప్రశంసాయాం  యదుక్తం భవతా పురా ।
నామ్నాం సహస్రం  దివ్యానాం చిన్తితార్థైక -సాధనమ్ ॥౨॥
మైత్రావరుణినా   ప్రోక్తం   రాఘవాయ మహాత్మనే ।
తద్వయం శ్రోతుమిచ్ఛామో  విస్తరేణ యథాతథమ్ ॥ ౩॥
బ్రూహి  నః శ్రద్దధానానాం   తత్ఫలఞ్చాపియాదృశమ్ ।
సాధు పృష్టం  మహాభాగాః కథయామ్యథ విస్తరాత్ ॥ ౪॥
నామ్నాం సహస్రం  దివ్యానాం కుమ్భజేన యథోదితమ్ ।
దేవ్యాః పర్వతవర్ధిన్యాః  రామాయాద్భుతకర్మణే ॥ ౫॥
ఫలం తస్య చ వక్ష్యామి శ‍ృణుధ్వం మునిపుఙ్గవాః  ।
పూర్వం సంస్థాప్య  రామేశమర్చయిత్వా యథావిధి ॥౬॥
తస్య దక్షిణపార్శ్వే చ దేవీం పర్వతవర్ధినీమ్  ।
వరాభయ-కరామ్భోజాం పద్మకైరవ -ధారిణీమ్ ॥ ౭॥
చక్రరాజోపరి  స్థాప్యాం  మహాదేవీం మనోన్మనీమ్ ।
పరివార-సమాయుక్తాం పఞ్చావరణ-మధ్యగామ్ ॥౮॥
అగస్త్య-ప్రోక్తవిధినా   యథాశాస్త్రమపూజయత్  ।
సర్వోపచారైస్సమ్పూజ్య  దేవీం పర్వతవర్ధినీమ్  ॥౯॥
ససీతాలక్ష్మణో రామః కుమ్భజఞ్చేదమబ్రవీత్  ।
బ్రహ్మన్  నామ-సహస్రేణ  సువర్ణకమలైరహమ్   ॥ ౧౦॥

1



శ్రీపర్వతవర్ధినీసహస్రనామస్తోత్రమ్   

పూజయిష్యేఽఘశాన్త్యర్థం  దేవీం పర్వతవర్ధినీమ్  ।
తం మహ్యం శ్రద్దధానాయ  బ్రూహి  నామసహస్రకమ్  ॥ ౧౧॥
రామేశ-వల్లభా  యేన తుష్టా భవతి పూజితా ।
శ్రీసూతః  -
తత్తస్య వచనం శ్రుత్వా  సన్తుష్టః  కుమ్భజో మునిః ॥ ౧౨॥
దేవ్యా నామ-సహస్రం  తు శమ్భోర్లబ్ధమువాచ   తమ్ ।
అగస్త్యః -
పరం గుహ్యమిదం నామ-సహసమఘనాశనమ్ ॥ ౧౩॥
చిన్తితార్థప్రదం   దేవీ-సాక్షాత్కారకరన్నృణామ్ ।
వక్ష్యే రాఘవ తే భక్త్యా లోకోపకృతయే తథా ॥ ౧౪॥
అనేనార్చయ రామేశ-వల్లభాం  త్వం మనోన్మనీమ్ ।
తత్ప్రసాదాద్దాశరథే  సర్వాన్ కామానవాప్స్యసి ॥ ౧౫॥
ఏతన్నామసహస్రం  మే పురా ప్రోవాచ  శఙ్కరః ।
శ్రీసూతః  -
ఏవముక్త్వా దాశరథిం కుమ్భయోనిర్మహాతపాః ॥ ౧౬॥
నామ్నాం సహస్రం  రామాయ సాక్షాదుపదిదేశ హ ।
లబ్ధోపదేశో  రామోఽథ యదానర్చ మహేశ్వరీమ్ ॥ ౧౭॥
ప్రీతా  చ దేవీ రామాయ వరాన్యాన్ ప్రదదౌ  శుభాన్ ।
ఏతన్నామ-సహస్రస్య  దేవ్యుక్తం  పాఠజం ఫలమ్ ॥ ౧౮॥
తదహం వః ప్రవక్ష్యామి  శ‍ృణుతావ్యగ్ర -మానసాః ।
ఆనీయ హేమపద్మాని హేమపాత్రే నిధాయ చ ॥ ౧౯॥
సీతయా సహితో రామః ఉపవిశ్యాసనే శుచిః ।
ప్రాణాయామాదికం  కృత్వా కుమ్భయోన్యుపదేశవత్ ॥౨౦॥
చతుర్థ్యన్తైర్నామపదైశ్చక్రేఽమ్బా    -పాదుకార్చనమ్ ।
శ్రీరామః  -
ఓం అజాఽవ్యయాఽనాది-బోధాఽనేక-రూపాఽగ్నిహోత్రిణీ  ॥౨౧॥
అచిన్త్య-విభవాఽనన్త-గుణదాఽఘ-వినాశినీ ।
అతిసూక్ష్మ-ధియాఽఽరాధ్యాఽణిమాద్యష్ట -ప్రదాయినీ  ॥౨౨॥

అళిప్రియాఽలికనేత్రా  -ఽమృతవాగద్రికన్యకా  ।
అర్ధచన్ద్ర  -ధరాఽర్ధేశా -ఽమోఘపాదనిషేవణా ॥౨౩॥
అర్థితాఽర్థి  -జనారాధ్యా-ఽవ్యక్తార్థైక -ప్రకాశికా  ।
అహర్పతి-నిశానాథ-జాతవేద-విలోచనా ॥౨౪॥
అశ్వారూఢాఽశ్వినీపుత్ర -వైద్యవిద్యా -ప్రదాయినీ  ।
అగధన్వి-ప్రియాఽనఙ్గ  -సఞ్జీవనమహౌషధీ  ॥౨౫॥
అలక్ష్మీనాశదా-ఽఽలక్ష్యావయవా-ఽసురమర్దినీ  ।
అజరామర-సిద్ధౌఘ -నిషేవిత-పదామ్బుజా ॥౨౬॥
అటవీవాస-సన్యాసి-తాపసానన్ద -దాయినీ ।
అథర్వశిరసి ఖ్యాతా-ఽపవర్గ -ఫలదాయినీ ॥౨౭॥
అమరీ-వృన్ద -వన్ద్యాఙ్ఘ్రి  -రయదాఽరణ్య-వాసినీ ।
అహన్తాది-ప్రపఞ్చైక  -హేతుభూతాఽఽదిరాత్మికా ॥౨౮॥
అఖిలాగమ-వేదోక్త-మన్త్ర -సిద్ధిప్రదాయినీ   ।
అజేయాఽసురవృన్దానామమేయాఽనియతాత్మభిః  ॥౨౯॥
అకళఙ్క-కలానాథ-పూర్ణబిమ్బ -సమాననా ।
ఆదిరూపాఽఽకాశవాసి-ప్రియా -ఽఽదినిధనాతిగా ॥ ౩౦॥
ఆత్మారామ-జనారాధ్యా-ఽఽదిత్య-కోటిసమప్రభా  ।
ఆచారచతురాఽఽచార్య-ముఖజ్ఞేయ -స్వరూపిణీ ॥ ౩౧॥
ఆజి-గమ్భీరనినద-చ్ఛిన్న-దైత్య -శిరోధరా ।
ఆతఙ్కవర్జితా -ఽఽదేయాఽఽదిత్యాది-గణసౌఖ్యదా ॥ ౩౨॥
ఆధారభూతా జగతామాధివ్యాధి-వినాశినీ ।
ఆనన్దనిలయాఽఽనన్దవర్ధిన్యానన్ద    -దాయినీ ॥ ౩౩॥
ఆప్యాయిన్యాపదాం హన్త్రీ నిత్యాకాశ-నివాసినీ ।
ఆదిక్షాన్తాక్షరమయీ సర్వామయ-వినాశినీ ॥ ౩౪॥
ఆయతాఽఽరామ-నిలయా శయితా చాసవప్రియా  ।
ఆదినాథప్రియాఽఽకార -రహితా-ఽఽకారదాయినీ ॥ ౩౫॥
ఆశాపాశక్లేశహరాఽఽహుతిరూపా -ఽధ్వరిక్రియా  ।

ఆహారరాత్రిర్జగతామాయుర్దా   -ఽఽరమ్భ-సిద్ధిదా  ॥ ౩౬॥
ఆసనస్థాఽఽత్మా  జగదామయజాత-నివారిణీ ।
ఇచ్ఛాశక్తిప్రదేయత్తా -రహితేషు-శరాసనా ॥ ౩౭॥
ఇతిహాసపురాణార్థ -వక్త్రీ షడసితాననా ।
ఇళేడా-పిఙ్గళానాడీ  వాయుసఞ్చార-దాయినీ ॥ ౩౮॥
ఇతిహ-యోగత్రయాఽగ్ని -వాసినీ జ్యాస్వరూపిణీ ।
ఇన్దుఖణ్డ  -ధరేష్వాసా విద్యేశత్వాదిమన్త్రిణీ  ॥ ౩౯॥
ఇశిరాహారదేచ్ఛేషురిషుమత్కరపఙ్కజా ।
ఈశ్వరార్ధతనూరీశా  శశ్వదీశిత్వదాయినీ ॥ ౪౦॥
ఈడితేశాన-పఞ్చాస్యైరీతి -భీతి-నివారిణీ ।
ఉన్మేష-బుధభా-దీప్తిరుద్యదాదిత్య-రూపిణీ
ఉక్తా చోద్ధతదైతేయా   ప్రోద్గీతా   సురకిన్నరైః  ।
ఉద్గీర్ణేక్షుధనుఃపుష్పబాణ  -పాశాఙ్కుశాయుధా ॥ ౪౧॥
ఉద్ఘాత -శమనీ చేహాముత్ర -భాగ్యప్రదాయినీ  ।
ఉమాఽదనీ మహాపానముచ్ఛిష్ట -గణపార్చితా ॥ ౪౨॥
ఉద్గతోచ్ఛిష్టా  మాతఙ్గీ తథైవోచ్ఛిన్నకన్దకా   ।
ఉడ్డామర -మహామన్త్రరూపిణ్యుద్దణ్డ   -శూలినీ ॥ ౪౩॥
ఉత్థితారాతి -శమనీ చోద్దణ్డాసురమర్దినీ    ।
ఉత్తారిణీ భవామ్భోధేరుత్తమాఙ్ఘ్రి -నిషేవణా ॥ ౪౪॥
ఉన్నతోరోజ-కలశోద్ధృత -బ్రహ్మాణ్డ  -గోళకా ।
ఉపాంశు-మన్త్రఫలదాఽభ్యుపజీవ్యాఽన్యదైవతైః    ॥ ౪౫॥
ఉపమా-రహితోద్భూతి-స్థితిసంహార -కారిణీ ।
ఉన్మన్యవస్థా -విజ్ఞేయోత్తమ -వీర-నిషేవితా ॥ ౪౬॥
ఉరస్సరోపవీతార్ఘ్యోరరీకృత -సుఖప్రదా  ।
ఉల్లాసిన్యుల్లసద్వక్త్రోల్లూన    -పాపమహాద్రుమా  ॥ ౪౭॥
ఉద్వాసితారి-భవనోద్వేలామృత-మహోదధిః ।
ఉత్తంసవాద్య-సన్తుష్టా వేగదుఃఖ-నివారిణీ ॥ ౪౮॥

4 sanskritdocuments.org



శ్రీపర్వతవర్ధినీసహస్రనామస్తోత్రమ్   

ఉచ్చైఃషడాసనగతోషత్కాలాదిత్య -సన్నిభా ।
ఉత్క్షేపణాది -కర్మణోక్షవాహ-మనోరమా ॥ ౪౯॥
ఊర్ధ్వకేశ్యూర్ధ్వగతిదోర్జస్వలోర్మి   -వివర్జితా  ।
ఊనీకృత-సురారాతిరూర్ధ్వకాయ -మనుప్రియా  ॥ ౫౦॥
ఋణమోక్షప్రదా  ఋద్ధిః  ఋగ్వేదోక్త-స్వరూపిణీ ।
ఋతవాక్యప్రియా  ఋద్ధా ఋషిసేవ్యర్షిమోక్షదా  ॥ ౫౧॥
ఏధిన్యేకాక్షర-మనుః ఏకీకృతమహేశ్వరా ।
ఏజితాశేషదేవారిః ఏతావత్తా-వివర్జితా  ॥ ౫౨॥
ఏనోరాశి-ప్రశమనీ  ఏకామ్ర -తరుమూలకా ।
ఐహికాముష్మిక-ఫల-ప్రదాత్ర్యైశ్వర్య  -వర్ధినీ  ॥ ౫౩॥
ఐన్దవార్ధ  -ధరైశాన -గుణవర్ణన -తత్పరా ।
ఐరావత-సమారూఢ-దేవరాజ-నమస్కృతా ॥ ౫౪॥
ఐన్ద్రైళబిల -సౌభాగ్య-దాయిన్యైఙ్కార -మన్త్రిణీ  ।
ఓఙ్కారాదిచతుర్వేద-విద్యౌషధిపతి-ప్రభా  ॥ ౫౫॥
ఓజస్విన్యోజసాం రాశిరోతసర్వప్రపఞ్చనీ  ।
ఓఘప్రదౌఘతటినీ  చోఙ్కారస్వస్వరూపిణీ ॥ ౫౬॥
ఔషధం భవరోగస్యౌత్తానపాది-పదప్రదా  ।
ఔన్నత్యహన్త్రీ దైత్యానామౌద్భిజ్జాది  -చతుర్విధా ॥ ౫౭॥
ఔపాసనాది-సోమాన్తం బ్రహ్మకర్మ -ప్రవర్తినీ   ।
అన్నపూర్ణాఽమ్బికాఽమ్బాలీ  చామ్బరాన్తరచారిణీ ॥ ౫౮॥
అఙ్కరూపాఽఙ్క-సంవిష్ట -షడానన-గజాననా ।
అఙ్గణాన్తర -సఞ్చారి-సిద్ధదేవర్షి  -సేవితా ॥ ౫౯॥
అఙ్గలిప్తాష్టగన్ధాఽఙ్గతుష్టిపుష్టి      -విధాయినీ ।
అఙ్గనాఽఘార్తిశమనీ  దయాఽఙ్గారకభీతిహా  ॥౬౦॥
అన్తఃపురం మహేశస్య చాన్తఃకరణచేతనా ।
అన్ధకాసుర -సంహర్త్రీ చణ్డాకార -వినాశినీ ॥౬౧॥
అమ్భోజనయనాఽమ్భోజసమ్భవాది-ప్రబోధదా  ।

అంసాసక్త-ధనుర్బాణాఽంశుమత్కోటి-ప్రకాశినీ  ॥౬౨॥
అక్షమాలాఙ్కుశధరాఽక్షరమాలా-స్వరూపిణీ ।
అక్షక్రీడా -పరాఽస్తీతివాదినీయాచకాఞ్జనాన్  ॥౬౩॥
కచన్యస్త-నిశానాథ-శకలా కచ్ఛపాకృతిః ।
కనకామ్బర-సంవీత-తనుః కనకపాదుకా ॥౬౪॥
కబరీ-భార-విన్యస్త-కల్పద్రుమ -సుమాలికా ।
కమలాకార-నయనా కఠోర-కుచమణ్డలా  ॥౬౫॥
కమ్బుకణ్ఠీ కర్మసిద్ధి -జననీ కమలాప్రదా  ।
కటీతట-క్వణత్కాఞ్చి-కిఙ్కిణీ-దామ-మణ్డితా  ॥౬౬॥
కలహంసరవా కద్రూసుత -నాథోపవీతినీ ।
కదళీకాణ్డ -చారూరుః కరకఙ్కణ-నిస్వనా ॥౬౭॥
కల్యాణకారిణీ కామదాయినీ కర్మసిద్ధిదా  ।
కాలకాలప్రియా  కాళీ కాళాఞ్జన -సమప్రభా  ॥౬౮॥
కాసార-క్రీడన -పరా కాణాద-మత-కోవిదా ।
కాయాతీతా కిశోరేన్దు -శేఖరా కీరధారిణీ ॥౬౯॥
కల్మషఘ్నీ కులాచారప్రియా  కుణ్డలినీక్రియా   ।
కుమారీ కుణ్డలామృష్ట  -గణ్డా కుహరిణీ కుహూ ॥ ౭౦॥
కులసున్దరికా  నిత్యా కుణ్డాగ్ని -హుతహర్షిణీ  ।
కరుణాపూర్ణహృదయా  కుఞ్జరానన -వర్ధినీ  ॥ ౭౧॥
కుమారజననీ కున్దధారిణీ  కుఞ్చితావికా ।
కర్పూరలవణీ కూజత్-కోకిలోద్యాన-వాసినీ ॥ ౭౨॥
కూర్మాధారా కురుక్షేత్రవాసినీ  కాఞ్చనప్రదా  ।
కున్దాగ్ర  -దశనాకారా కుఞ్చితాగ్ర -శిరోరుహా ॥ ౭౩॥
కల్హారకుముదామోదా  కేకిపిఞ్ఛ-విరాజితా ।
క్రూరదైత్య  -ప్రశమనీ  క్రోధలోభ -వివర్జితా  ॥ ౭౪॥
కృశోదరీ కృపావతీ క్లేశనాశ -విధాయినీ ।
క్లిన్నా  క్లేశ -హరా క్లుప్తిః   కుహరాన్తర-చారిణీ ॥ ౭౫॥

కుణ్ఠీకృతసురారాతిః  కుక్షిన్యస్తజగత్త్రయా  ।
ఖడ్గినీ  ఖేటకధరా ఖాదితామర-వైరిణీ  ॥ ౭౬॥
ఖవాసా ఖపురాహారా ఖేద-పీడా-నివారిణీ ।
ఖద్యోత-కోటిరుచిరా ఖద్యోతాన్వయ-దేవతా ॥ ౭౭॥
విద్వత్సాధు-కృతానన్దా ఖణ్డితాశేష -పాతకా ।
ఖగేశ-వాహ-సహజా ఖలపిత్తాతిదూరగా ॥ ౭౮॥
గజాస్య-జననీ గద్యపద్య-విద్యా-వినోదినీ ।
గదాబాధ-పరిధ్వంస-హేతు-పాదనిషేవణా ॥ ౭౯॥
గదితా గణగన్ధర్వ -సిద్ధవిద్యాధరైస్త్తథా    ।
గర్భవాస-క్లమ -హరా గరవేగ-నివారిణీ ॥౮౦॥
గళద్యావక-పాదాబ్జా గగనామ్బర-కామినీ ।
గర్జద్ఘన  -సమారావా గహనావాస-సేవితా ॥౮౧॥
గానప్రియా  గారుడినీ గాఙ్గతోయార్ద్ర  -మూర్ధజా  ।
గాన్ధర్వ -శాస్త్రనిపుణా  గర్వితాసుర-ఘాతకా ॥౮౨॥
గాలవారాధిత-పదా గిరిజా గిళితాసురా ।
గీర్గిరీశప్రియా   గౌరీ-గురుజ్ఞేయా  గుహాశయా ॥౮౩॥
గుహ్యా గుహావాసనుతా గుప్తా విశ్వగుణాత్మికా ।
గుప్త-త్రయాతీత -రూపాగూఢతత్త్వా గుహార్చితా ॥౮౪॥
గేయా గైరిక -సఙ్కాశా గోప్త్రీ గోక్షీర-సన్నిభా ।
గోవాహనా గోపసుతా గోవిన్దాగ్ర  -సముద్భవా ॥౮౫॥
గోమతీ గోధరాగారా గోకర్ణ -కృతభూషణా ।
గౌరీ గమ్భీర-నినదా గౌడవిన్ధ్యాశయా  గుహా ॥౮౬॥
గోదావరీ గదహరా గృహీత-పరమాయుధా ।
గ్రామణాగ్రా  సదాగ్రాహ్యా  గన్ధమాదన -వాసినీ ॥౮౭॥
గాఢదుఃఖహరా గణ్డ -పత్రవల్లీ  -లసన్ముఖా ।
ఘనవృష్టిప్రదా   ఘోరా ఘర్మరశ్మిర్ఘనాఘనా  ॥౮౮॥
ఘోరగృహా సదుద్ధర్షావాసా   ఘోషసుఖప్రదా  ।
ఘణ్టాలసత్కరామ్భోజా  ఘుటికాసిద్ధి -దాయినీ ॥౮౯॥

ఘృష్టచన్దన  -లిప్తాఙ్గీ ఘటాకార-పయోధరా ।
ఘటితాశేష-భువనా ఘాతినీ సురవిద్విషామ్ ॥౯౦॥
చతుర్వేద-వచోవేద్యా చతుర్వర్గఫలప్రదా   ।
చక్రరాజాన్తర -గతా చక్రచర్యా  చతుర్విధా ॥౯౧॥
చతుర్ముఖనుతాఽనేక-చరితా చర్వణ-ప్రియా  ।
చషకాఙకిత-హస్తాబ్జా చరమా చలకుణ్డలా  ॥౯౨॥
చర్మామ్బరప్రియా  చణ్డీ చణ్డభైరవ  -సేవితా ।
చన్ద్రమణ్డల  -మధ్యస్థా చణ్డమారుత -వేగినీ ॥౯౩॥
చఞ్చరీకాఢ్య-ధమ్మిల్లా చమ్పక-స్రగలఙ్కృతా  ।
చన్దనాగరు -సౌగన్ధ్యా  చఞ్చచ్చామీకరామ్బరా ॥౯౪॥
చణ్డముణ్డశిరోహన్త్రీ   చతుష్పథ-నివాసినీ ।
చతుఃపీఠాన్తరాసీనా చతురా చతురాయుధా ॥౯౫॥
చార్వఙ్గీ చారువదనా చాటు-శఙ్కరభాషిణీ ।
చామ్పేయ-కాన్తి-రుచిరా చిత్రిణీ  చిత్రభూషణా  ॥౯౬॥
చిత్తానన్దకరీ  చిత్తా చిదానన్ద -స్వరూపిణీ ।
చిన్మాత్రా చితిమధ్యస్థా చిరన్తన-శివప్రియా  ॥౯౭॥
చిదమ్బర-చిరావాసా చిద్ఘనా  చీర్ణ -సద్వృతా ।
చీరామ్బరా చీర్ణతపాః  చూతమూల-కృతాలయా ॥౯౮॥
చూడా-శశాఙ్కశకలా చూర్ణితాసుర -మస్తకా ।
చారీకృత-మహేశానా చేటీభూత-సురాఙ్గనా  ॥౯౯॥
చైత్యాయతన -మధ్యస్థా చైత్రాది  -ద్వాదశాభిధా ।
చోదనా చోరశమనీ చోరితేశ-మహాశయా ॥ ౧౦౦॥
చౌర్యవిద్యా చమత్కారాకారిణీ ఛత్రధారిణీ  ।
ఛలాతీతా ఛద్మచరా ఛలితామర-వైరిణీ  ॥ ౧౦౧॥
ఛిన్నముణ్డా ఛిదచ్ఛేద్యా ఛిన్నపాప-మహాతరుః ।
ఛిద్ర -గోప్త్రీ ఛోటముద్రా ఛాయా ఛన్దోఽధిదేవతా  ॥ ౧౦౨॥
ఛన్దో -మాతా జగద్ధాత్రీ  జగదానన్ద -దాయినీ ।

జడబుద్ధిప్రియా   జన్యా జటామణ్డల -మణ్డితా  ॥ ౧౦౩॥
జనాపవాదశమనీ జపహోమార్చన-ప్రియా  ।
జన్మమృత్యు-ప్రశమనీ  జననీ జయదాయినీ ॥ ౧౦౪॥
జరామరణ-సంహర్త్రీ జలరూపా జలస్థితా  ।
జాగరూకా జాడ్యహన్త్రీ జాతవేద-కలామయీ ॥ ౧౦౫॥
జాతివ్యక్తి -క్రియాతీతా  జాతశాత్రవ -మర్దినీ  ।
జాతిర్జాయాఽజితాఽరన్ధ్యా   జితదైత్యా  జితశ్రమా  ॥ ౧౦౬॥
జిహ్వాహస్తా జీర్ణగరా  జీర్ణవిద్యాప్రకాశికా   ।
జుహూర్జుష్టాఖిలసుఖా   జైమినీయానుసారిణీ  ॥ ౧౦౭॥
జమ్భారి-నతపాదబ్జా జహ్నుకన్యా-జలప్రియా  ।
జన్తుకోటి-మహాబోధ-ప్రదా  జమ్బూవనాశ్రితా  ॥ ౧౦౮॥
జృమ్భికా జృమ్భిణీ జృమ్భా నీలోత్పలవిలోచనా ।
జాతరూపప్రదా  జ్యోతిర్జామదగ్న్యా  జయప్రదా  ॥ ౧౦౯॥
జయశ్రీర్జయినీ   జేత్రీ జగదానన్ద -వర్ధినీ  ।
ఝిల్లీ -రణత్-పదయుగా టఙ్కహస్తా డబీజినీ ॥ ౧౧౦॥
డాకినీ డామరమనుర్డమడ్డమరు  -నాదినీ ।
ఢక్కా-నినాద-సన్తుష్టా ప్రాణిత్రాణ  -పరాయణా ॥ ౧౧౧॥
తన్తురూపా తపోరూపా తలాతలనివాసినీ ।
తరస్వినీ తమోతీతా తల్పీకృత-మహేశ్వరా ॥ ౧౧౨॥
త్వరితా తామసీ తన్త్రాతన్త్రిణీ   తాన్త్రికప్రియా   ।
తమాల-శ్యామలాకారా తటిదాభా తటాకినీ ॥ ౧౧౩॥
తానవిద్యా తాలమయీ త్రాసితాసుర -సైనికా  ।
త్రాసార్దిత  -త్రాణపరా  త్రినేత్రా  వరవర్ణిణీ  ॥ ౧౧౪॥
త్రయీవిద్యా  త్రిధాగ్నిస్థా  త్రిసర్గాత్మా   కకుద్వనా ।
తిరస్కరణికా తీవ్రా తీవ్ర -జ్వాలాది-భీషణా ॥ ౧౧౫॥
తిరశ్చీనేశ-గమనా తులాకోటి-కవణత్పదా ।
తురీయా తున్దిలా  తుఙ్గ -పీఠత్రయ -నివాసినీ ॥ ౧౧౬॥

parvatavardhinIsahasranAmastotram.pdf 9



శ్రీపర్వతవర్ధినీసహస్రనామస్తోత్రమ్   

తూణీరిణీ తూర్ణిగమా  తృణీకృత-మహాసురా ।
తృష్ణాతీతా  త్రుటిస్తీష్ణా  తీష్ణ -బుద్ధి -ప్రదాయినీ  ॥ ౧౧౭॥
తేజస్వినీ తైలసిక్తా  తిలహోమప్రియాననా  ।
తైత్తిరీయ  -మహావిద్యా తన్వీ తన్తుస్వరూపిణీ ॥ ౧౧౮॥
తాణ్డవాడమ్బరనటీ  తాళరాగ-విచక్షణా ।
తమ్బురాతన్త్రి -నినదానన్దినీ  తారనాదినీ ॥ ౧౧౯॥
తరుణారుణ-సఙ్కాశా తరుణీ తారణక్షమా ।
నీర-బహుల-పాథోధి-సేతుమధ్య-నివాసినీ ॥ ౧౨౦॥
తామ్బూల-విలసద్వక్త్రా తారా-తాటఙ్క-మణ్డితా  ।
స్థానదా  స్థగితాఽశేష -భువనా స్థితి -దాయినీ ॥ ౧౨౧॥
స్థాణుప్రియా   స్థిరా  స్థైర్య -రాశిః స్థలవిశేషిణీ  ।
స్థూలసూక్ష్మగతిః  స్థాస్ను -కీర్తిదా  స్థావరాకృతిః  ॥ ౧౨౨॥
దళితాశేష-దనుజా దగ్ధపాపా  దమప్రియా  ।
దర్శనీయా దయాసిన్ధుః  దత్తసేవ్యా దరీస్థితా  ॥ ౧౨౩॥
దారిద్ర -దోష-శమనీ దాసీభూత-జగత్త్రయా  ।
దిగమ్బరప్రియా  దీప్తా దీర్ఘనేత్రా  దురాసదా ॥ ౧౨౪॥
దీనబన్ధుర్దీర్ఘకేశీ    దీప-మాలాన్తర-స్థితా  ।
దీక్షా దీక్షితసన్తప్త -హవ్యభోజన-లాలసా ॥ ౧౨౫॥
దమ్భాతీత-హృదావాసా దన్దశూకేశ -ధారిణీ ।
దంష్ట్రా -కరాళ-వదనా దణ్డితానన్త -దానవా ॥ ౧౨౬॥
దేవారాధ్యా దేవరూపా దేవారాతి-నిషూదినీ ।
దేవస్త్రీ -వన్దితపదా  దైన్య -విధ్వంస-కారిణీ ॥ ౧౨౭॥
దోర్దణ్డవిధృతానేక  -హేతిర్దైత్య -నికృన్తనీ ।
దోషాపహా దోషదక్షా దోలా-ఖేలన-లాలసా ॥ ౧౨౮॥
దోషాకర-కలాదృష్టా దణ్డవాద -నటప్రియా  ।
ధనుర్విద్యా ధనాధ్యక్షా ధనదా ధర్మవర్ధినీ  ॥ ౧౨౯॥
ధరా ధవార్ధ -చార్వఙ్గీ ధామదా ధామదుర్జయా  ।

ధాతుపుష్టికరీ  ధాత్రే వరదా ధీరధర్మిణీ ॥ ౧౩౦॥
ధుతాళకా ధూమవతీ ధూళి-ధూసరవిగ్రహా  ।
ధమ్మిల్ల -భార-రుచిరా ధరాధర-ధనుఃప్రియా  ॥ ౧౩౧॥
ధరాధరకులా నష్టాధారా  ధైర్య -ప్రదాయినీ  ।
ధూర్జటి -ప్రియ -సర్వాఙ్గీ ధూమకేతు-భయాపహా ॥ ౧౩౨॥
ధార్యా ధనాధిపారాధ్యా ధురీణా ధృతిరూపిణీ ।
ధృతాఖిల-జగద్భారా దూర్వారాధ్యా ధృతిప్రియా  ॥ ౧౩౩॥
ధారణా ధీర్ధూతపాపా  ధూమధ్వజ-నివాసినీ ।
నగాత్మజా నతాశేష-దేవతా నయవర్తినీ ॥ ౧౩౪॥
నరమణ్డల -సమ్మానా నమస్కార-సుఖప్రదా  ।
నగేన్ద్ర -శిఖరారూఢా నాగరాజోపవీతినీ ॥ ౧౩౫॥
నరనారాయణారాధ్యా నాకనాయక-వన్దితా  ।
నారసింహీ నాగకన్యా-నమస్కృత-పదామ్బుజా ॥ ౧౩౬॥
నళినోదర-సఙ్కాశా నగ్నభైరవ -సేవితా ।
నటనాథ-ప్రియా  నాట్య-నాదజ్ఞా నటనాయికా ॥ ౧౩౭॥
నాగాభరణ-శోభాఢ్యా నవరత్న-విరాజితా ।
నిమ్నమధ్యా నిజానన్దా నితమ్బప్రథిమావతీ  ॥ ౧౩౮॥
నిత్యా నితాన్త-సుఖదా నిర్వికారా నిరామయా ।
నిహతాశేష-పాపౌఘా నిషాదకుల-తోషదా ॥ ౧౩౯॥
నిగర్భాది-రహస్యాఖ్యా-యోగినీ-గణసేవితా ।
నామజాతి-గుణాతీతా నిర్విక్ల్పా  నిరఞ్జనా  ॥ ౧౪౦॥
నీతిజ్ఞా నిరయచ్ఛేత్త్రీ నిరాధారా జనాశ్రితా  ।
నిత్య-నైమిత్తిక -ప్రాయశ్చిత్తోపాసన -సిద్ధిదా  ॥ ౧౪౧॥
నవావరణ-చక్రస్థా  నవనాథ-నిషేవితా ।
నవయౌవన-మధ్యస్థా నిధిదా నిధిసేవితా ॥ ౧౪౨॥
నితాన్త-నిర్మల-స్వాన్త-నిషేవ్యా నవ్యభవ్యదా ।
నున్న-పాపా నుతాగ్నేయా నవనీత-గుణాన్వితా ॥ ౧౪౩॥

నయనానన్ద -జననీ నవార్ణ -మను-నాయికా ।
నైసర్గిక  -గుణోపేతా నదీనదజలేస్థితా  ॥ ౧౪౪॥
నన్దినీ  నన్దిగా  నన్ద -గోపజా నిర్మలాకృతిః ।
నక్షత్ర -దేవతా నాక-నాయకార్చిత-పాదుకా ॥ ౧౪౫॥
నకులీశ-సమారాధ్యా నియతాత్మ-సుఖప్రదా  ।
నిర్వాణదా నామజాతి-యోజనాతీత-విగ్రహా  ॥ ౧౪౬॥
పవిత్రా పరమాపద్యా విద్యా పర్వతవర్ధినీ  ।
పరమాపక్షపాతాఢ్యా పదవీ-దర్శకా సతామ్ ॥ ౧౪౭॥
పాదసేవా-మోక్షదాత్రీ పాతాళ-తలవాసినీ ।
పాపఘ్నీ పారదా పారావార-మధ్య-కృతాలయా ॥ ౧౪౮॥
పాలితానేక-భువనా పశుపాశ-విమోక్షణీ ।
పాఖణ్డ -ఖణ్డినీ  పాన్థ -రక్షికా పతిదేవతా ॥ ౧౪౯॥
పానపాత్రకరా  పీతా సుధాపీన-పయోధరా ।
పీయూష-వర్షిణీ  పీడాహారిణీ పిఙ్గళాకృతిః  ॥ ౧౫౦॥
పిశాచపతి-సంసేవ్యా పరావరవిదానతా ।
పుణ్యాపుణ్య-జనారాధ్యా పణినీ పుణ్యవర్ధినీ  ॥ ౧౫౧॥
పురాణపురుషారాధ్యా పురుషార్థ -ప్రదాయినీ  ।
పూర్ణామృతా  పూర్ణసుఖా  పూర్ణచన్ద్ర  -నిభాననా ॥ ౧౫౨॥
పూర్వర్షి -విదితా పూజ్యా పృతనాపతి-జన్మభూః ।
పృథివ్యాది-ప్రసూవృత్తా  పూతనా-భీతి-నాశినీ ॥ ౧౫౩॥
ప్రసిద్ధా  ప్రాణదా  ప్రాంశుః  ప్రాచీనముని -భావితా ।
ప్రశస్త  -భాగ్యదా ప్రాజ్ఞా  తైజసాతీత -రూపిణీ ॥ ౧౫౪॥
ప్రేతారూఢా  పానపరా పురాణా మధుమోదితా ।
స్ఫటికాచ్ఛ-తనుః స్ఫీతా స్ఫార-స్ఫురిత-లోచనా ॥ ౧౫౫॥
స్ఫుట-పద్మ-పద-ద్వన్ద్వా  స్ఫోటితారి-శిరోఘటా ।
ఫలదా ఫుల్ల -పద్మాభా ఫణిరాజ-శిరఃస్థితా  ॥ ౧౫౬॥
ఫలమూలకరాఫల్గు -షట్కార-మను-పల్లవా  ।
బలదా బలిసన్తుష్టా బహుశక్తి-గణాన్వితా ॥ ౧౫౭॥

బద్ధ -చన్ద్రకలా -శీర్షా బర్బరాళక-మణ్డితా  ।
బాలగ్రహ -ప్రశమనీ  బాధితాఖిల-పాతకా ॥ ౧౫౮॥
బాలా బాలకుచద్వన్ద్వా  వటుక-త్రయసేవితా  ।
బాణహస్తా బీజరూపా బిన్దునాద -కలాదికా ॥ ౧౫౯॥
బిమ్బితానేక-భువనా బుద్ధిదా  బుద్ధివర్ధినీ   ।
బుభుక్షా-శాన్తిజననీ బహ్వన్న-రస-దాయినీ ॥ ౧౬౦॥
బహిష్కృత-దురాచారా బన్ధమోక్ష -విధాయికా ।
బ్రహ్మజ్ఞా  బ్రహ్మజననీ  బ్రహ్మజ్ఞానైకకారిణీ    ॥ ౧౬౧॥
బ్రహ్మకర్మ -ప్రతిష్ఠాత్రీ   బ్రాహ్మీ  బ్రాహ్మణదేవతా  ।
బృహస్పతి-సమారాధ్యా బృహతీ బృహదాకృతిః ॥ ౧౬౨॥
భగమాలా భగాకారా భగగుహ్యా భగోదరీ ।
భగయోనిర్భాగ్యదాత్రీ భాలలోచన-మణ్డితా  ॥ ౧౬౩॥
భిన్నాసుఖాభూతధాత్రీ భేరుణ్డా భయహారిణీ ।
భూచక్ర -కోణనిలయా భైరవాష్టక  -సేవితా ॥ ౧౬౪॥
భవరోగ-ప్రశమనీ  భవభూతిర్భవప్రియా  ।
భిక్షుకారాధిత-పదా భిక్షాదాన-విశారదా ॥ ౧౬౫॥
భక్ష్య-భోజ్య-ప్రియా  భోక్త్రీ భాణ్డీర -భణితి-ప్రియా  ।
భిదిపాలాయుధా భ్రాన్తి  -హారిణీ భ్రామరీ  భృగుః ॥ ౧౬౬॥
భ్రమద్భ్రమర -ధమ్మిల్లా భ్రాజిష్ణుర్భోజనప్రియా    ।
భాట్టదర్శన -సన్తుష్టా భీమభైరవ -నిస్వనా ॥ ౧౬౭॥
మత్తమాతఙ్గ -గమనా మధుమత్తా మదోత్కటా ।
మనస్తోషకరీ మన్దహాసా  మన్మథమాలినీ ॥ ౧౬౮॥
మలఘ్నీ మధురాకారా మనునీతి-ప్రకాశికా  ।
మాధవానన్దదా  మాన్యా మాతఙ్గీ మానవర్జితా  ॥ ౧౬౯॥
మాలాధరీ మాతృరూపామాలతీ-కుసుమప్రియా  ।
మహిషాన్తకరీ మాతా మాతృకా-హారధారిణీ ॥ ౧౭౦॥
మాకన్ద -మఞ్జరీహస్తా  మోహినీ మాధవాగ్రజా  ।

మాషాన్నభోక్త్రీ మాషాద-మాన్యా మాక్షిక-తర్పణా ॥ ౧౭౧॥
మిథునీకృత-రామేశా మిథ్యాజ్ఞాన -వినాశినీ ।
మీనకేతన-వన్ద్యాఙ్ఘ్రిః   మునిమానస-మోదదా ॥ ౧౭౨॥
ముదాలోకన-సన్తుష్టా ముద్గరాయుధ -భీషణా ।
మూలాధార-స్థితికరీ  మూఢజీవ-ప్రబోధదా  ॥ ౧౭౩॥
మేధ్యా మేఘప్రియా  మేష-వపాహుతి-ముదఞ్జితా  ।
మేదినీ మోదసన్తుష్టా మోదకాహార-మోదినీ ॥ ౧౭౪॥
మాయామన్దారనిలయా  మహావిద్యేశ్వరీ మృదుః ।
యజ్వవిద్యా యన్త్రరూపా యాగసిద్ధి -విధాయికా ॥ ౧౭౫॥
యాచమానార్తి-శమనీ యతచిత్త-కృపావతీ ।
యవాహుతిప్రియా యక్ష్మ-నాశినీ యుక్తశఙ్కరా ॥ ౧౭౬॥
యమబాధా-ప్రశమనీ  యమాద్యష్టాఙ్గ  -యోగదా ।
యోగివృన్దప్రియా  యోగ్యాయుక్త-సాయక-కార్ముకా ॥ ౧౭౭॥
యుద్ధావనీ -దురాధర్షా యావకాత్త-పదామ్బుజా ।
రఘువంశ-భవారాధ్యా రామ-కామ-ప్రదాయినీ  ॥ ౧౭౮॥
రాకేశవదనా రాగవతీ రమణమూర్తిషు ।
రచితానేక-భువనా రణ-కఙ్కట-దుర్జయా  ॥ ౧౭౯॥
రత్న-కాఞ్చన-భూషాఢ్యా రక్షోఘ్నీ రామసేవితా ।
రుద్రాక్ష -హృష్టా రుద్రేశా  రూపలావణ్య-శాలినీ ।
రజతాద్రి -కృతావాసా రక్షితాశేష-నిర్జరా  ॥ ౧౮౦॥
రౌద్రాస్త్రవిద్యా   రమ్భాది-నటీనటన-లమ్పటా ।
లసన్ముఖ-మహాపద్మా లక్ష్య-లక్షణ-వర్జితా  ॥ ౧౮౧॥
లలితా లఘిమా లక్ష్మీ-దాన-శౌణ్డా లయప్రదా  ।
లాస్యతుష్టా లతాకారా లాసినీ లోల-లోచనా ॥ ౧౮౨॥
లోకాతీతా లోకమాతా లోకాలోకాచల-స్థితా  ।
లేలిహానాగ్ర -రసనా లాకినీ లుబ్ధకప్రియా   ॥ ౧౮౩॥
లఙ్కేశ-వధ-సంజ్ఞాతా  మహాపాతక-నాశినీ ।
వరదా వశ్యకరిణీ వాగ్దేవీ  విమలాకృతిః ॥ ౧౮౪॥

వర్ధితానన్త -విభవా వనదుర్గా వనేచరీ ।
వారిరాశి-తటావాసా వామా వామాగమ-ప్రియా  ॥ ౧౮౫॥
విశిష్ట -పుణ్య-ఫలదా వీతరాగ-మునిప్రియా  ।
విద్యావినోద-నిపుణా విచిత్రా విజయా వియత్ ॥ ౧౮౬॥
వేదాన్తవేద్యా వైరాగ్య -లభ్యా వైభవదాయినీ  ।
వీరవేష్టిత -పాదాబ్జా వేతాళ-గణవన్దితా  ॥ ౧౮౭॥
శరకార్ముక-హస్తాబ్జ -శమితాసుర-నాయకా ।
శమాది-సమ్పదాసాధ్యా శతకోటి-స్వరూపిణీ ॥ ౧౮౮॥
శాతోదరీ శుభాలోకా శుచిః శుచిజనప్రియా  ।
శుద్ధిప్రియా   శుద్ధిదాత్రీ  శూలినీ శౌర్యశాలినీ ॥ ౧౮౯॥
శఙ్ఖినీ  శాకినీ శోకమోహ-విధ్వంస-కారిణీ ।
శోచిష్కేశ-ముఖీ శోభా శుక్రశాప -విమోచనీ ॥ ౧౯౦॥
శ్రుత్యర్థ  -నిపుణారాధ్యా శ్రీప్రదా   శ్రాన్తి  -నాశినీ ।
శ్రీకణ్ఠవల్లభా    శ్లాఘ్యా  శేషాశేష-ముఖస్తుతా ॥ ౧౯౧॥
శ్రౌతకర్మఠ -ప్రశ్వాసా  శైవ -మార్గాధిదేవతా  ।
షడాధారాది-నిలయా షడానన-దయాపరా ॥ ౧౯౨॥
షడూర్మిరహితా షోఢాన్యాస-సిద్ధి -విధాయికా ।
షోడశీ షోడశాకారా విద్వద్-దర్శన-దాయికా ॥ ౧౯౩॥
సర్వలోక-సమారాధ్యా సామగాన-పరాయణా ।
సిద్ధిః  సిద్ధాన్త  -సంవేద్యా సిద్ధవిద్యాధరస్తుతా  ॥ ౧౯౪॥
శుమ్భహన్త్రీ సుఖకరీ సురాసుర-నమస్కృతా ।
సులభా సేతువాసానాం సేతురక్షా-విధాయినీ ॥ ౧౯౫॥
సన్దర్శిత -స్వస్వరూపా సంశయ-ధ్వంస-కారిణీ ।
సౌన్దర్య -శాలినీ సర్వసౌభాగ్య-ప్రద -పాదుకా ॥ ౧౯౬॥
హరప్రియా  హయారూఢా హాటకోత్తమ-వర్ణినీ  ।
హలాహలోర్మి-శమనీ హిమవత్కుల-వర్ధినీ  ॥ ౧౯౭॥
హ్రీమతీ  హేరమ్బమాతాహుఙ్కార-హత-దానవా ।

హిరణ్యగర్భ-ప్రముఖ -ప్రబోధ -సుఖదాయినీ ॥ ౧౯౮॥
క్షమావతీ క్షుణ్ణదైత్యా   క్షుత్తృణ్మృత్యు-వినాశినీ ।
క్ష్వేడోర్మి-ఘూర్ణితేశాన -నిజస్పర్శ-సుఖప్రదా  ॥ ౧౯౯॥
క్షార-దాక్షిణ-పాథోధి-సేతుమధ్య-నివాసినీ ।
క్షీణదోష-జనారాధ్యా దివ్య-హాటక-పాదుకా ॥౨౦౦॥
శ్రీసూతః
ఇత్యేతైర్నామభిశ్చక్రే  రామోఽమ్బా-పాద-పూజనమ్ ।
తతఃప్రీతా  మహాదేవీ రామం ప్రోవాచ  పార్వతీ ॥౨౦౧॥
తస్యా మూర్తేర్వినిష్క్రమ్య దివ్య-విగ్రహ -ధారిణీ ।
పశ్యతాం సర్వదేవానాం వానరాణాఞ్చ పశ్యతామ్ ॥౨౦౨॥
శ్రీదేవీ  -

రామ ప్రీతాస్మి  తే భక్త్యా హేమ-పద్మార్చనాదపి ।
సహస్రనామ -పాఠేన వరం వృణు యదీప్ససి ॥౨౦౩॥
శ్రీసూతః
తదాశ్చర్యకరం దృష్ట్వా  రూపం తస్యా రఘూద్వహః ।
ఉవాచ పరయా భక్త్యా ప్రణతో  దణ్డవద్భువి  ॥౨౦౪॥
శ్రీరామః
ధన్యోఽస్మి కృతకృత్యోఽస్మి గతాఘోఽస్మి మహేశ్వరి ।
అతః పరతరః కో వా వరస్త్వద్దర్శనాధికః  ॥౨౦౫॥
తథాపి ప్రార్థయే   మాతః లోకోపకృతయే శివే ।
వరం త్వత్తో మహాదేవి సర్వజీవ-దయాపరే ॥౨౦౬॥
యావచ్చన్ద్రశ్చ  సూర్యశ్చ యావత్తిష్ఠతి  మేదినీ ।
తావత్త్వం మామకే సేతౌ గన్ధమాదన -మూర్ధని  ॥౨౦౭॥
నిత్యం సాన్నిహితాభూత్వా హరాఘం సర్వదేహినామ్ ।
త్వద్దర్శనవతామమ్బ  వర ఏష వృతో మయా ॥౨౦౮॥
శ్రీసూతః
తచ్ఛ్రుత్వా వచనం తత్ర రాఘవస్య మహాత్మనః ।
పునః ప్రోవాచ  సన్తుష్టా రామం పర్వతవర్ధినీ  ॥౨౦౯॥

శ్రీదేవీ  -

ఏవమస్తు మహాబాహో రాక్షసేశ-నికృన్తన ।
స్థాస్యే  నిత్యం సన్నిహితా గన్ధమాదన -పర్వతే ॥౨౧౦॥
మమ ప్రసాదాత్త్వం  గచ్ఛ పురీం పూర్వజ-పాలితామ్ ।
అయోధ్యాం విజయీ శ్రీమాన్  పుత్రవాంశ్చ  భవిష్యసి ॥౨౧౧॥
ఏతన్నామ-సహస్రం  మే పఠ నిత్యం సమాహితః ।
తేనాహం తవ దాస్యామి సర్వాన్ కామాన్మనోగతాన్ ॥౨౧౨॥
వర్షాణామయుతం  సాగ్రం  కృత్వా రాజ్యమకణ్టకమ్  ।
అనేన వర్త్మనా గచ్ఛ వైకుణ్ఠం   సపురీజనః ॥౨౧౩॥
ఏతన్నామ-సహస్రం  మే యః పఠిష్యతి మానవః ।
రామ వక్ష్యే ఫలం తస్య శ‍ృణు రాక్షస-కృన్తన  ॥౨౧౪॥
ఏకా ప్రతికృతా  యేన యత్రకుత్రాపి   తిష్ఠతా  ।
సేతుస్నాన-ఫలం తస్య భవేత్ పాతక-నాశనమ్ ॥౨౧౫॥
దశ ప్రతికృతా  రామ సేతుయాత్రా భవేద్ దృఢమ్ ।
మాసమాత్రం  క్రమేణైతత్   యః పఠేత్సుసమాహితః ॥౨౧౬॥
తస్యాహం సకలాభీష్టం  ధర్మం కీర్తిఞ్చ  నిర్మలామ్ ।
సేతువాసం సదాకాలం ప్రదాస్యే  రఘునన్దన  ॥౨౧౭॥
షణ్మాసం పాఠతః శ్రీమాన్  జాయతే మానవో భువి ।
సేతావాగత్య రామేశం మాఞ్చ సంసేవ్య భక్తితః  ॥౨౧౮॥
ధనుష్కోటౌ నరః స్నాత్వా సన్నిధౌ మమ యః పఠేత్ ।
వర్షమేకం  క్రమేణైవ   పుత్రవాన్  భవతి ధ్రువమ్  ॥౨౧౯॥
రోగేభ్యో ముచ్యతే సద్యః కుష్ఠేభ్యోఽపి  విముచ్యతే ।
ఋణ-త్రయ -విముక్తస్సన్ బ్రహ్మభూయాయ  కల్పతే ॥౨౨౦॥
సేతౌ చ యత్ర కుత్రాపి  నిత్యమేతత్పఠన్నరః ।
మద్రూపీ  జాయతే రామ నాత్ర కార్యా విచారణా ॥౨౨౧॥
యస్తద్ద్వేష్టి  స మా ద్వేష్టి తత్ప్రియోయస్స మే ప్రియః  ।
శత్రవస్తత్ర   కాకుత్స్థ ప్రళయం యాన్తి సర్వతః ॥౨౨౨॥
శాపానుగ్రహ -సామర్థ్యం  తస్యైవ  ధరణీతలే ।

శ్రీపర్వతవర్ధినీసహస్రనామస్తోత్రమ్   

తస్మాన్నామ సహస్రం  మే రామ త్వం పఠ సర్వదా ॥౨౨౩॥
న దేయం దుర్జనాయైతద్దేయం    శిష్యాయ సాధవే ॥౨౨౪॥
శ్రీ సూతః -
ఇత్యుక్త్వా రాఘవం దేవీ సాక్షాత్పర్వతవర్ధినీ  ।
అన్తర్దధే  శిలామయ్యాంమూర్తౌ లోకస్య పశ్యతః ॥౨౨౫॥
ఏతత్పర్వతవర్ధిన్యాః  ప్రోక్తం   నామసహస్రకమ్  ।
తత్పాఠ-ఫలమప్యుక్తం కిమన్యత్ శ్రోతుమిచ్ఛత  ॥౨౨౬॥
ఇతి శ్రీపాద్మే  పురాణే శతకోటి-సంహితాయాం ఉత్తరఖణ్డే సూతౠషిసంవాదే
తీర్థప్రశంసాయాం 
పర్వతవర్ధినీ -సహస్రనామ -స్తోత్రకథనన్నామ  ద్విశతైకాశీతితమస్సర్గః   ॥
హరిః ఓం ।

